
Il chantun sa prepara sin il
dretg matrimonial 2000 

■ (cc) Il chantun ha inizià la consul-
taziun pertutgant l’ordinaziun execu-
tiva chantunala tar il nov dretg matri-
monial resp. da divorzi. Il termin per
prender posiziun dura fin mez mars
1999. 

■ OR DAL DICZIUNARI

Entadim la Tumleastga (2)
DA KUNO WIDMER, INSTITUT DAL DRG

Il studi da l’actuala pressa ruman-
tscha fa resortir trais tips da num per
la vischnanca entadim la Tumleastga:
il tudestg Sils, l’equivoc Segl ed il tra-
diziunal Seglias. L’elecziun ch’ils Ru-
mantschs fan è ina dumonda topono-
mastica che reguarda betg pli ils abitants
dal lieu, damai che quest è germanisà
dapi circa tschient onns. Igl è dentant
conuschent, ch’il dialect da Seglias di-
vergiava pulit da l’ulteriura Tumleastga.
Ch’el mussia anen, schevani, perquai
ch’el aveva plirs tratgs ch’al colliavan
cun l’expressiun dadens las Viasmalas, il
rumantsch da Schons.

Co i tunava antruras al pe dal Crap
Carschenna savain nus relativamain
bain, grazia a las furmas rimnadas dals
fundaturs dal DRG. Insatgs infurmativs
da questa varianta sutsilvana san ins le-
ger prest en mintgin dals 133 fascichels.
In text pli lung che dat ina buna idea da
la tempra dialectala è medemamain
avant maun, numnadamain en ina cre-
stomazia cun il titel «Testi dialettali ita-
liani»! Là stat il toc entaifer il «gruppo
lombardo», perquai che l’editur Carlo
Battisti era in da quels romanists talians
che snegavan al rumantsch il status da
linguatg autonom. Quella tenuta è ti-
pica per l’uscheditg «irredentissem», in
current naziunalistic che politisava la fi-
lologia taliana e che ha culminà tranter
las duas guerras mundialas.

Raquintadra è Anna Donatz, la da-
vosa Rumantscha indigena. Ella sa re-
gorda dal brischament da l’emprim da
matg 1887 che ha reducì il bel vitg en
ina ruina fimonta e che ha gì nauschas
consequenzas per il pled da Seglias.

Avan vagntgatres ons e la
vischnanca da Seglias arsa giou.
Ju sun stada giun tschaler a ve taglio

herdepfels. – Alura e ina kesslera va-
gnida, a ju ve do duas padealas da sur-
sinar, a cu l’e vagnida, sund ju ida sei
pils raps a ve do.

Suainter ve ju pria duas sadealas a
sund ida vei par aua; la porta tgeasa e
stad’uvierta a ju ve tartgo, ca que savess
ussa detg arder, a suainter ve j’amblido.

Cur c’ju sund id’a tgeasa, veju fatg

fiec da metter vei aua pils pizocals, a
sund ida or sin clavo a vurdar scha las
gaglignas ân uvo.

Alu sch’egl sto là vei da que pfiler in
grand burnia, a ju ve tartgo tge bien
ca’gl e c’ju sun vagnid’or sin clavo.

Ju ve pria ina sadeala aua a fiers an-
cunter par ca meas essas ardan betg, a ve
vurdo tranter las essas or a via ca’l tetg â
schon ars.

Ju ve gitg a li quinada ca la tgeasa dil

Gion arda, ad ella â gitg da ca nun, a jou
sund ida sin comra, a fiers or ils litgs agl
curtgign, a suainter ve ju pria que pover
schani si dies a purto giou el.

La quinada â alura clumo ca ju dess
vagnir giou, a ju ve gitg: «Zofl’agl tgil» a
sund id’or da quella comra ain l’otra, a
ve saro gl’esch, a sund id’ aign a pria que
pover schani si dies, a sund ida da stge-
ala giou ad or dad esch, a cur c’ju sun
stada ligiou, e la tgeasa dad’ansemen.

La baselgia da Santaschian (St. Cassian) sper Seglias. FOTO P. SCHMELLENTIN

DA THEO MAISSEN,

■ TRIBUNA POLITICA

Pass sbaglià en la dretga direcziun 

1. sport da naiv 158451 UT
2. hockey sin glatsch 55 451 UT
3. ballape 55 091 UT
4. gimnastica 33 353 UT
5. unihockey 28 494 UT
6. nudar 24 979 UT
7. tennis 24 372 UT
8. passlung 20 192 UT
9. volleyball 17 955 UT

10. viandar + sport 
champester 16 513 UT

Per la spierta da sport G+S han ob-
tegnì las uniuns, ils clubs, las scolas e
las organisaziuns da giuventetgna
participadas contribuziuns federalas
da vart 1.6 milliuns francs.

L’uffizi da sport dal Grischun gra-
tulescha a tut las manadras activas ed
a tut ils manaders activs da G+S per
quest excellent resultat ed engrazia
ad ellas/els per lur grond engaschi pli
u mains gratuit en favur da nossa
giuventetgna sportiva.

